
Na osnovu odredbi člana 15. Zakona o principima lokalne samouprave Federacije Bosne i Hercegovine (“Službene novine Federacije Bosne i Hercegovine” broj: 49/06 i 51/09), člana 5. Odluke o uslovima i postupku dodjele finansijskih sredstava iz Budžeta Općine Stari Grad Sarajevo za dodjelu jednokratne novčane pomoći usljed požara, zemljotresa, poplava ili drugih elementarnih nepogoda (“Službene novine Kantona Sarajevo” broj: 46/25), Općinski načelnik Općine Stari Grad Sarajevo, raspisuje
JAVNI POZIV
za dodjelu jednokratne novčane pomoći usljed požara, zemljotresa, poplava ili drugih elementarnih nepogoda na području Općine Stari Grad Sarajevo
I - PREDMET JAVNOG POZIVA

Predmet ovog Javnog poziva jeste dodjela finansijskih sredstava iz Budžeta Općine Stari Grad, u vidu jednokratne novčane pomoći usljed požara, zemljotresa, poplava ili drugih elementarnih nepogoda na području Općine Stari Grad Sarajevo, shodno odredbama Odluke o uslovima i načinu odobravanja jednokratne novčane pomoći usljed požara, zemljotresa, poplava ili drugih elementarnih nepogoda na području Općine Stari Grad Sarajevo (“Službene novine Kantona Sarajevo” broj: 46/25).
II – OPĆI USLOVI

Uslovi shodno odredbama Odluke o uslovima i načinu odobravanja jednokratne novčane pomoći usljed požara, zemljotresa, poplava ili drugih elementarnih nepogoda na području Općine Stari Grad Sarajevo (“Službene novine Kantona Sarajevo” broj: 46/25), koji moraju biti ispunjeni da bi se dodjelila sredstva za jednokratnu novčanu pomoć su:

- Prebivalište ili boravište na području općine Stari Grad Sarajevo na dan požara, poplave ili 
   druge elementarne nepogode;
- Pretrpljena materijalna šteta na stambenom objektu, poljoprivrednim kulturama ili drugoj imovini;
III – DOKUMENTACIJA ZA PRIJAVU NA JAVNI POZIV 
Dokumentacija koja je potrebna za prijavu na javni poziv shodno odredbama Odluke o uslovima i načinu odobravanja jednokratne novčane pomoći usljed požara, zemljotresa, poplava ili drugih elementarnih nepogoda na području Općine Stari Grad Sarajevo (“Službene novine Kantona Sarajevo” broj: 46/25):
- dokaz o mjestu prebivališta ili boravišta, ne stariji od 6 (šest mjeseci);
- dokaz o urednom pravdanju sredstava dodijeljenih uprethodnim godinama iz Budžeta Općine;
- dokaz o vlasništvu ili drugom pravnom osnovu korištenja predmetne imovine;
- fotografije ili opis štete,

- drugu dokumentaciju traženu Javnim pozivom.
V - PRIJAVA NA JAVNI POZIV

Prijavu na javni poziv mogu podnijeti fizička lica sa prebivalištem ili boravištem na području općine Stari Grad Sarajevo, čija je imovina ili egzistencija ugrožena usljed požara, poplave ili druge elementarne nepogode.
VI - NAČIN PRIJAVE I ROK ZA PODNOŠENJE PRIJAVE

Ovaj Javni poziv se objavljuje na web stranici Općine Stari Grad Sarajevo. 
Javni poziv ostaje otvoren do 15.12. tekuće godine.
Prijava se podnosi poštom preporučeno ili putem službenog protokola Općine Stari Grad Sarajevo u zatvorenoj koverti na adresu:

Općina Stari Grad Sarajevo
Zelenih beretki broj 4, sa naznakom
JAVNI POZIV

za dodjelu jednokratne novčane pomoći usljed požara, zemljotresa, poplava ili drugih elementarnih nepogoda na području Općine Stari Grad Sarajevo
NE OTVARATI!
Aplikacije uz koje nije dostavljena obavezna dokumentacija iz tačke III ovog Javnog poziva, Komisija odbacuje kao da nisu ni podnesene i o istom obavještava aplikanta pismenim putem.
Ispunjen obrazac prijave (s kompletnom zahtjevanom dokumentacijom) se mora dostaviti u dva (2) primjerka (original i vjerodostojna kopija originala). 
Sve fotokopije dokumenata trebaju biti ovjerene.
VII - REZULTATI JAVNOG POZIVA I POTPISIVANJE UGOVORA

Općinski načelnik imenuje Komisiju za postupanje po aplikacijama dostavljenim na raspisani Javni poziv za dodjelu jednokratne novčane pomoći usljed požara, zemljotresa, poplava ili drugih elementarnih nepogoda na području Općine Stari Grad Sarajevo (u daljem tekstu: Komisija). 
Komisija ima zadatak da svaki mjesec napravi presjek svih pristiglih aplikacija, tako da:
- Pregleda sve aplikacije sa dostavljenom dokumentacijom;
- Stručnoj službi kabineta Općinskog načelnika dostavlja infomaciju o aplikacijama uz koje nije dostavljena obavezna dokumentacija iz člana 7. Odluke o uslovima i načinu odobravanja jednokratne novčane pomoći usljed požara, zemljotresa, poplava ili drugih elementarnih nepogoda na području Općine Stari Grad Sarajevo (“Službene novine Kantona Sarajevo” broj: 46/25), te odbacuje kao da nisu ni podnesene, a o čemu aplikanta pismenim putem obavještava Služba za investicije i komunalne poslove;
- Aplikacije koje ispunjavaju uslove utvrđene Odlukom o uslovima i načinu odobravanja jednokratne novčane pomoći usljed požara, zemljotresa, poplava ili drugih elementarnih nepogoda na području Općine Stari Grad Sarajevo (“Službene novine Kantona Sarajevo” broj: 46/25), dostavlja Općinskom načelniku na dalje postupanje uz preporuku da li da odobri dodjeljivanje sredstava jednokratne novčane pomoći usljed požara, zemljotresa, poplava ili drugih elementarnih nepogoda na području Općine Stari Grad Sarajevo i u kojem iznosu.


Prilikom sačinjavanja preporuke, Komisija će obavezno uzeti u obzir, te bodovati stepen materijalne štete u slučaju požara, poplave ili elementarne nepogode, bodovima od 1 do 5, koje će dodatno razraditi obrascem za bodovanje.
Maksimalni iznos koji se može ostaviti po pristiglm aplikacija je definisan Odlukom, i isti iznosi 5.000 KM (slovima: pet hiljadakonvertibilnih maraka). 

Svaki član Komisije boduje kriterije iz Odluke o uslovima i načinu odobravanja jednokratne novčane pomoći usljed požara, zemljotresa, poplava ili drugih elementarnih nepogoda na području Općine Stari Grad Sarajevo (“Službene novine Kantona Sarajevo” broj: 46/25) , te zbir bodova svih članova Komisije predstavlja ostvarene bodove aplikanta. 
Po izvršenom pregledu svih dostavljenih aplikacija Komisija dostavlja Općinskom načelniku, preporuku za donošenje Odluke o dodjeli finansijskih sredstava za odobravanja jednokratne novčane pomoći usljed požara, zemljotresa, poplava ili drugih elementarnih nepogoda na području Općine Stari Grad Sarajevo.

Općinski načelnik na osnovu preporuke donosi odluku kojom odobrava dodjelu finansijskih sredstava - jednokratne novčane pomoći u maksimalnom iznosu od 5.000 KM (slovima: pet hiljadakonvertibilnih maraka). 


Općinski načelnik po osnovu Odluke zaključuje ugovor o dodjeli finansijskih sredstava u vidu jednokratne novčane pomoći u slučaju požara, poplava ili drugih elementarnih nepogoda.
OPĆINSKI NAČELNIK

    









Irfan Čengić

Broj: 13/1-19- 1457 /26
Datum: 13.02.2026. godine

